საკოორდინაციო საბჭოს კომიტეტის წევრის ტექნიკური დავალება 


საქართველოში ბავშვთა დაცვისა და კეთილდღეობის ხელშეწყობისთვის მიმართულ ღონისძიებათა ერთიანი საკოორდინაციო საბჭოს კომიტეტის წევრის ტექნიკური დავალება	Comment by Keti Margalitadze: გამომდინარე იქიდან რომ ეს დოკუმენტი განსაზღვრავს, როგორც კომიტეტის წევრის  ასევე თავჯდომარისა და მის მოადგილის ვალდებულებებს,  ხომ არ აჯობებს სათაური იყოს კომიტეტის ტექნიკური დავალება და არა კომიტეტის წევრების	Comment by Nino Odisharia: მგონი კარგი შენიშვნაა
მოკლე ინფორმაცია:  საქართველოში ბავშვთა დაცვისა და კეთილდღეობის ხელშეწყობისათვის მიმართულ ღონისძიებათა ერთიანი საკოორდინაციო საბჭოს მიზანია ხელი შეუწყოს ბავშვთა დაცვისა და ბავშვთა კეთილდღეობის სისტემის შემდგომ განვითარებას და ჩამოაყალიბოს ერთიანი ეროვნული პლატფორმა, რომელიც გააღრმავებს ბავშვთა დაცვის და კეთილდღეობის საკითხებზე სხვადასხვა სახელმწიფო სტრუქტურების თუ არასამთავრობო ორგანიზაციების უწყებათაშორის თანამშრომლობას. მიზნის მისაღწევად საბჭო გაატარებს შემდეგ  ძირითად ღონისძიებებს: 1) მოახდენს დროულ და შესაბამის რეაგირებას ბავშვთა დაცვისა და ბავშვთა კეთილდღეობის სფეროში მიმდინარე ინიციატივებზე და ხელს შეუწყობს სამთავრობო დონეზე მათ განხილვას; 2)  ხელს შეუწყობს ოჯახის მხარდამჭერი და ოჯახის ჩამნაცვლებელი მომსახურებების განვითარებას; 3) მხარს დაუჭერს ქვეყანაში დეინსტიტუციონალიზაციის პროცესის გაძლიერებას; 4)  განავითარებს შესაბამისი სოციალური სამუშაოს კონცეფციას, რაც უზრუნველყოფს სოციალური მუშაკების სახელმწიფო სისტემის გაძლიერებას; 5) მონაწილეობას მიიღებს ბავშვთა დაცვის და ბავშვთა კეთილდღეობის სფეროში შესაბამისი კანონმდებლობისა და პროგრამების შემუშავების პროცესში. 
 ხანგრძლივობა: 3 წელი

საქართველოში ბავშვთა დაცვისა და კეთილდღეობის ხელშეწყობისთვის მიმართულ ღონისძიებათა ერთიანი საკოორდინაციო საბჭოს კომიტეტი
1. კომიტეტი შედგება შესაბამის სფეროში მომუშავე  არაუმეტეს 15 წევრი ორგანიზაციისგან.
2. კომიტეტის წევრი ორგანიზაციების უფლებამოსილება განისაზღვრება 3 წლის ვადით.
3. კომიტეტის წევრ ორგანიზაციას შეუძლია წარდგენილი იყოს მხოლოდ ორ კომიტეტში თავისი კომპეტენციის შესაბამისად
4. კომიტეტის წევრი ორგანიზაციები წარადგენენ მის წარმომადგენელს  შესაბამის კომიტეტებში. ორგანიზაციიდან წარდგენილი უნდა იყოს ორი ადამიანი, იმისთვის რომ ერთის არ ყოფნის შემთხვევაში მოხდეს ორგანიზაციის დასწრება კომიტეტის შეხვედრებზე.
5. თითოეული კომიტეტის თავჯდომარის  და მისი მოადგილის წარდგენა ხდება კომიტეტის წევრების მიერ კომიტეტის შემადგენლობიდან . 
6. თითოეული კომიტეტის თავჯდომარის  და მისი მოადგილის არჩევა ხდება კომიტეტის წევრებიდან ხმათა  უბრალო უმრავლესობით პირველივე სხდომაზე.
7. კომიტეტის თავჯდომარის არ ყოფნის დროს მის მოვალეობებს და ფუნქციებს შეასრულებს კომიტეტის მოადგილე.
8. კომიტეტების მუშაობას კოორდინაციას უწევს პროექტის კოორდინატორი.


კომიტეტის თავჯდომარე და მისი მოადგილე
9. თითოეული კომიტეტის თავჯდომარე, ხელმძღვანელობს  კომიტეტის მუშობას, რაც გულისხმობს შეხვედრების ორგანიზებას კოორდინატორთან შეთანხმებული განრიგის მიხედვით. ასევე კომიტეტის  შეხვედრების შესახებ კოორდინატორთან ერთად ანგარიშების მომზადებას.
10. ხელმძღვანელობს  კომიტეტის მანდატის ფარგლებში შესამუშავებელი დოკუმენტების შემუშავებას, მოახდენს მნიშნელოვანი საკითხებიდან გამომდინარე საჭირო აქტივობების განსაზღვრას და კომიტეტის მიზნების მიღწევისთვის აუცილებელი სხვა აქტივობების დაგეგმვას და განხორციელებას. კომიტეტის ფარგლებში შესამუშავებელ დოკუმენტებზე მუშობა უნდა განხორციელდეს წინასწარ განსაზღვრული დროის გრაფიკის დაცვით
11. კომიტეტის მანდატის ფარგლებში  უზრუნველყოფს ბავშვთა კეთილდღეობისა და ბავშვთა დაცვის სფეროში არსებული გამოწვევების და საჭიროებებიდან გამომდინარე სამუშაოების და რეაგირებების განხორციელებას.
12. კომიტეტის თავჯდომარე და მისი მოადგილე უზრუნველყოფენ კომიტეტის მანდატის ფარგლებში შესაქმნელი დოკუმენტებისთვის სამუშაო ფორმატის და შემდგომ საბოლოო სახის მიცემას კოორდინატორთან მჭიდრო თანამშრომლებით
13. კომიტეტის თავჯდომარე პასუხისმგებელია კომიტეტის მანდატის ფარგლებში შესაქმნელი პროდუქტები შემუშავდეს წინასწარ შეთანხმებული განრიგით.
14. უზრუნველყოფს კომიტეტის მუშობას და მის ფარგლებში მომზადებული დოკუმენტების შესახებ მოხსენებების, პრეზენტაციებისა და რეკომენდაციების შემუშავებას პროექტის კოორდინატორთან თანამშრომლობით  და შემდგომ  წარდგენას.
პოზიციის ტექნიკური დავალება
კომიტეტის წევრი
ა) ესწრება ერთიანი საკოორდინაციო საბჭოს კომიტეტის რეგულარულ სხდომებს (მინიმუმ თვეში ერთხელ)
ბ)  მონაწილეობას იღებს ერთიანი საკოორდინაციო საბჭოს კომიტეტის მიერ განსაზღვრული დოკუმენტების შემუშავების პროცესში;
გ) საკუთარი დარგობრივი ექსპერტიზის ფარგლებში, წარადგენს შესაბამის წერილობით კომენტარებს  ექსპერტების მიერ წარმოდგენილ დოკუმენტებზე;
დ) კომიტეტის თავმჯდომარესთან და პროქტის კოორდინატორთან ერთად განსაზღვრავს და ჩამოაყალიბებს კომიტეტის წლიური მუშაობის გეგმას;
ე) უზრუნველყოფს კომიტეტის თავჯდომარის მიერ განსაზღვრული საქმიანობების განხორციელებას;
ვ) კომიტეტის გადაწყვეტილების შემთხვევაში, ახორციელებს ერთიანი საკოორდინაციო საბჭოსათვის კონკრეტული ინიციატივების წარდგენას;
ზ) საჭიროების შემთხვევაში, ესწრება საკოორდინაციო საბჭოს სხვა კომიტეტების სხდომებს და საბჭოს მიერ ორგანიზებულ ტრენინგებსა და შეხვედრებს.
აუცილებელი მოთხოვნები
1. დარგობრივი ექსპერტიზა ბავშვთა კეთილდღეობისა და ბავშვთა დაცვის მიმართულებით;	Comment by Keti Margalitadze: მუშობის მინიმუმ 5 წლიანი გამოცდილება	Comment by Nino Odisharia: კი ბატონო 
2. სიტუაციური ანალიზის, სტრატეგიისა და პროფესიული სტანდარტების შემუშავებისა და განხოციელების გამოცდილება;
3. მოლაპარაკებების წარმოების, გუნდური მუშაობისა და კომუნიკაციის დახვეწილი უნარები;
ანგარიშვალდებულება: კომიტეტის წევრი ანგარიშვალდებულია კომიტეტის თავმჯდომარისა და ერთიანი საკოორდინაციო საბჭოს წინაშე

კომიტეტების მიერ შესამუშავებელი და განსახილველი დოკუმენტების ჩამონათვალი
კომიტეტი I - სოციალური მუშაობისა და ალტერნატიული მომსახურებების განვითარების კომიტეტი 
1. სოციალური მომსახურების სააგენტოში არსებული სოციალური სამუშაოს გადახედვა და ხარისხის ამაღლების კუთხით რეკომენდაციების შემუშავება;
2. სოციალური მომსახურების სააგენტოს სოციალური მუშაკებსა და მუნიციპალიტეტის სოციალურ სამსახურებს შორის თანამშრომლობის ჩარჩოსა და გაიდლაინების შემუშავება (დარგის ექსპერტთან მჭიდრო თანამშრომლობის გზით); 
3. მინდობითი აღზრდის და სპეციალიზებული მინდობითი აღზრდის კონცეფციის გადახედვა და საჭირო ცვლილებების შეტანა; 	Comment by Keti Margalitadze: (საქართველოს ოკუპირებულ ტერიტორიებიდან დევნილთა, შრომის, ჯანმრთელობისა და სოციალური დაცვის სამინიტროში არსებული  მინდობით აღზრდის სამუშაო ჯგუფთან კოორდინირებულად მუშაობა) ესე ფორმატით რომ ჩვწეროთ?	Comment by Nino Odisharia: დავაზუსტებ: გაეროს ბავშთა ფონდის პროექტის“შეზღუდული შესაძლებლობის მქონე ბავშთა უფლებების დაცვ-ის პროექტის ფარგლებში შექმინილი სამუშაო ჯგუფის წევრების  კომიტეტის მუშაობაში მონაწილეობა - ანუ უნდა გაერთიანდეს
4. მინდობით აღმზრდელების მოზიდვის კონცეფციის შემუშავება; 
5. მიმღები მშობლებისათვის ბავშვის განთავსების შემდგომი მხარდამჭერი მოდულის შემუშავება (დარგის ექსპერტთან მჭიდრო თანამშრომლობის გზით);
6. განსახორციელებელი ინიციატივების განფასების მომზადება;
7. საბჭოს და კომიტეტის წევრების მიერ წარდგენილ სხვა ინიციატივებზე მუშაობა.
კომიტეტი II - პრევენციისა და ოჯახის მხარდამჭერი მომსახურებების გაძლიერების კომიტეტი
1. მოწყვლადი ბავშვიანი ოჯახების ადრეული იდენტიფიცირების, რეფერირებისა და რეაგირების კონცეფციისა და ინსტრუმენტების შემუშავება (დარგის ექსპერტთან მჭიდრო თანამშრომლობის გზით);
2. [bookmark: _GoBack]მოწყვლადი ბავშვიანი ოჯახების ადრეული იდენტიფიცირებისა და რეფერირების მექანიზმის პილოტირება და შემდგომ პილოტირების შედეგების განხილვა და ერთიანი საკოორდინაციო საბჭოსათვის შედეგების წარდგენა;
3. მიტოვების პრევენციის და ოჯახის მხარდამჭერი მომსახურებების შექმნისა და გაძლიერების კონცეფციის შემუშავება; 
4. განსახორციელებელი ინიციატივების განფასების მომზადება;
5. საბჭოს და კომიტეტის წევრების მიერ წარდგენილ სხვა ინიციატივებზე მუშაობა.
კომიტეტი III - დეინსტიტუციონალიზაციის სტრატეგიისა და სამოქმედო გეგმის შემუშავებისა და განხორციელების კომიტეტი
1. დიდი ზომის ბავშვთა დაწესებულებების დეინსტიტუციონალიზაციის სამოქმედო გეგმის შემუშავება (დარგის ექსპერტთან მჭიდრო თანამშრომლობის გზით);
2. განსახორციელებელი ინიციატივების განფასების მომზადება;
3. საბჭოს და კომიტეტის წევრების მიერ წარდგენილ სხვა ინიციატივებზე მუშაობა.
კომიტეტი IV - ბავშვზე ზრუნვის მომსახურებათა მონიტორინგის სისტემის განვითარების კომიტეტი
1. ბავშვთა მომსახურებების  გარე მონიტორინგის სისტემისა და სტანდარტების შემუშავება (დარგის ექსპერტთან მჭიდრო თანამშრომლობის გზით);
2. განსახორციელებელი ინიციატივების განფასების მომზადება;
3. საბჭოს და კომიტეტის წევრების მიერ წარდგენილ სხვა ინიციატივებზე მუშაობა.

